
XALQARO RAQAMLI INTEGRATSIYA 
JARAYONIDA O‘ZBEKISTON ISHTIROKI
Muyassarzoda Fayziyeva

fayzievamuyassar87@gmail.com

Annotatsiya: Mamlakatimizda so‘nggi yillarda qabul qilingan raqamli transformatsiyani qo‘llab-quvvatlovchi huquqiy 
hujjatlar natijasida ko‘plab soha va tarmoqlarning an’anaviy faoliyati raqamli shaklga o‘tmoqda. Natijada xalqaro raqamli 
integratsiya darajasini aniqlovchi bir qator indekslarda O‘zbekiston ijobiy natijalarni ko‘rsatmoqda. Mazkur maqolada 
xalqaro raqamli integratsiya darajasini baholovchi asosiy xalqaro indekslar mazmuni, ularning tuzilishi hamda O‘zbekiston 
Respublikasining ushbu indekslardagi o‘rni tahlil qilinadi.

Kalit soʻzlar: xalqaro raqamli integratsiya, raqamli moliyaviy xizmatlar, indeks, raqamli transformatsiya.

Abstract: As a result of the adoption of legal acts supporting digital transformation in recent years, the traditional activities 
of many sectors and industries in Uzbekistan are gradually shifting to a digital format. Consequently, Uzbekistan has 
demonstrated positive results in several international indices that assess the level of digital integration. This article 
examines the main international indices used to evaluate digital integration, their structure, and Uzbekistan’s position in 
these rankings.

Key words: international digital integration, digital financial services, index, digital transformation.

Аннотация: В результате принятия в последние годы в нашей стране правовых актов, поддерживающих цифровую 
трансформацию, традиционная деятельность многих отраслей и секторов постепенно переходит в цифровой 
формат. В итоге Узбекистан демонстрирует положительные результаты в ряде международных индексов, 
определяющих уровень цифровой интеграции. В данной статье рассматриваются основные международные 
индексы, оценивающие уровень цифровой интеграции, их структура и место Республики Узбекистан в этих 
рейтингах.

Ключевые слова: международная цифровая интеграция, цифровые финансовые услуги, индекс, цифровая 
трансформация.

K I R I S H
Jahon miqyosida raqamli iqtisodiyot, raqamli hukumat, raqamli davlat xizmatlari, raqamli moliyaviy 

xizmatlar, raqamli infratuzilma, raqamli kirish va undan foydalanish, raqamli texnologiyalarni joriy etish va 
rivojlantirishda mamlakatlarning o‘z davlat siyosati mavjud bo‘lib, shular asosida mamlakatlarning xalqaro 
raqamli integratsiya darajalarini aniqlaydigan turli xil indekslar ishlab chiqilgan. Xususan: Digital Economy and 
Society Index (DESI), Networked Readiness Index (NRI), Digital Adoption Index (DAI), Global Connectivity 
Index (GCI), Global Digitalization Index (GDI), E-Government Development Index (EGDI), Global Innovation 
Index (GII) va boshqalar.

Mazkur tadqiqotni amalga oshirishdan maqsad - xalqaro tashkilotlarning raqamli transformatsiya 
jarayonlarini baholovchi indekslarida O‘zbekiston Respublikasi erishgan o‘rinlarni tahlil qilishdir.

Xalqaro tashkilotlar tomonidan davlatlarning raqamli iqtisodiyot va hukumatni qo‘llab-quvvatlovchi davlat 
siyosati, raqamli texnologiyalarni joriy etish salohiyati, raqamli xizmatlar darajasi, raqamli infratuzilmalarni 
yaratish hamda zamonaviy innovatsion axborot texnologiyalaridan foydalanish darajalarini aniqlovchi xalqaro 
indekslar e’lon qilib borilishi natijasida mamlakatlar o‘z raqamli transformatsiya strategiyalarini qayta ko‘rib 
chiqishlari, chora-tadbirlarini indeks natijalariga mos ravishda qayta belgilashlari mumkin.

Quyida bir nechta xalqaro indekslar bilan tanishamiz:
Digital Economy and Society Index (DESI) - bu Yevropaning raqamli faoliyatiga oid tegishli ko‘rsatkichlarni 

umumlashtiruvchi indeks bo‘lib, quyidagi yo‘nalishlarni qamrab oladi: ulanish darajasi, inson kapitali, internetdan 
foydalanish, raqamli texnologiyalarni integratsiyalash va raqamli davlat xizmatlari [1].

Networked Readiness Index (NRI) - bu Jahon iqtisodiy forumi tomonidan har yili The Business School 
for the World (INSEAD) bilan hamkorlikda e’lon qilinadigan indeks bo‘lib, quyidagi tarkibiy qismlardan iborat: 
texnologiya, inson kapitali, hukumat va ta’sir.

O‘zbekiston Respublikasi mazkur indeks reytingida 2023-yildan boshlab o‘rin ola boshlagan va hozirda 
quyidagi natijalarga erishilgan (1-jadval).

1-jadval. Networked Readiness Index (NRI) indeksida O‘zbekiston Respublikasining 2023–2024-yillardagi o‘rni1

Yil Ball O‘rin Texnologiya Inson 
kapitali Hukumat Ta’sir

2023 43.94 82 40.16 36.95 46.56 52.10

2024 44.87 81 41.57 37.51 49.53 50.87

Digital Adoption Index (DAI) - bu dunyo miqyosida mamlakatlarning raqamli texnologiyalarni qabul qilish 
darajasini iqtisodiyotning uchta yo‘nalishi bo‘yicha o‘lchaydigan indeksdir: aholi, hukumat va biznes. Ushbu 
indeks 180 ta mamlakatni 0 dan 1 gacha bo‘lgan shkalada baholaydi hamda raqamli texnologiyalarni qabul 
qilishning “taklif tomoni” (supply-side) jihatiga e’tibor qaratadi [2].

Global Connectivity Index (GCI) - siyosat yurituvchilar va sanoat rahbarlari uchun raqamli iqtisodiyotga 
o‘tish yo‘l xaritasini ishlab chiqishda qo‘llanma hisoblanadi [3].

GCI indeksi ta’minot, talab, tajriba va potensial kabi tarkibiy qismlardan iborat. Ushbu tarkibiy qismlar raqamli 
iqtisodiyotning barcha bosqichlarini — ya’ni axborot-kommunikatsiya texnologiyalari (AKT) rivojlanishidan 
tortib, raqamli transformatsiyagacha bo‘lgan jarayonlarni - to‘liq (360 darajali) ko‘rinishda baholash imkonini 
beradi [4].

Global Digitalization Index (GDI) - Global Connectivity Index (GCI) asosida takomillashtirilgan bo‘lib, 
mamlakatlarning axborot-kommunikatsiya texnologiyalari (AKT) sohasi yetukligini o‘lchaydi. Ushbu indeks har 
bir mamlakatning AKT sohasi qiymatini va uning milliy iqtisodiyotga ta’sirini miqdoriy baholaydi hamda raqamli 
iqtisodiyot bo‘yicha asosli qarorlar qabul qilishga yordam beradi [5].

O‘zbekiston Respublikasi mazkur indeks reytingida 2024-yildan boshlab o‘rin ola boshlagan va hozirda 
quyidagi natijalarga erishilgan (2-jadval).

2-jadval. Global Digitalization Index (GDI) indeksida O‘zbekiston Respublikasining 2024-yildagi o‘rni

Yil Ball O‘rin Keng qamrovli 
ulanish

Raqamli 
infratuzilma 

asosi
Yashil energiya Siyosat va 

Ekotizim

2024 32.7/120 60/77 35.2 26.4 31.2 36.9

Manba:[8]

E-Government Development Index (EGDI) - Birlashgan Millatlar Tashkilotiga a’zo davlatlarda elektron 
hukumat rivojlanish holatini aks ettiruvchi indeksdir. Ushbu indeks mamlakatdagi veb-saytlar rivojlanish 
tendensiyalarini baholash bilan bir qatorda, infratuzilma va ta’lim darajasi kabi kirish imkoniyatlarini ham 
o‘z ichiga oladi. Shu orqali u mamlakatning axborot texnologiyalaridan o‘z fuqarolarining axborotga kirish 
imkoniyatini kengaytirish va ularni ijtimoiy jarayonlarga jalb etishda qanday foydalanayotganini aks ettiradi.

EGDI indeksining O‘zbekiston bo‘yicha 2010–2022-yillardagi reyting ko‘rsatkichlariga ko‘ra (3-jadval), 
O‘zbekiston elektron hukumatlar reytingida 2010–2014-yillar oralig‘ida 13 pog‘onaga pastlagan bo‘lsa, 2014–
2024-yillar oralig‘ida 37 pog‘onaga yuqorilagan [6].

1	 “Networked Readiness Index 2023” va “Networked Readiness Index 2024” natijalariga ko‘ra maqola muallifi tomonidan umum-
lashtirilgan.

3-jadval. BMTning EGDI indeksida O‘zbekiston Respublikasining 2010–2024-yillardagi o‘rni 

Yillar O‘rin EGDI daraja EGDI
indeks OSI TII HCI

2010 87 - 0.4498 0.1284 0.0282 0.2931
2012 91 - 0.5099 0.4967 0.2075 0.8255
2014 100 - 0.4695 0.4488 0.2333 0.7264
2016 80 Yuqori 0.5434 0.6884 0.2463 0.6954
2018 81 Yuqori 0.6207 0.7917 0.3307 0.7396
2020 87 Yuqori 0.6665 0.7824 0.4736 0.7434
2022 69 Yuqori 0.7265 0.7440 0.6575 0.7778
2024 63 Yuqori 0.7648 0.7648 0.8769 0.7580

Manba [1]

Global Innovation Index (GII) - dunyo miqyosida innovatsion faoliyat darajasini sekin, ammo barqaror 
iqtisodiy o‘sish, innovatsiyalarni moliyalashtirish hajmining qisqarishi va past mehnat unumdorligi sharoitida 
baholovchi indeksdir [7].

GII indeksining O‘zbekiston bo‘yicha 2020–2025-yillardagi reyting ko‘rsatkichlariga ko‘ra (4-jadval), 
O‘zbekiston global innovatsiyalar reytingida 2020–2025-yillar oralig‘ida 14 pog‘onaga yuqorilab, 2025-yilda 
139 ta mamlakat orasida 79-o‘rinni egallagan.

4-jadval. Global Innovation Index (GII) indeksida O‘zbekiston Respublikasining 2020–2025-yillardagi o‘rni

Yil GII o‘rin Innovatsion kirish Innovatsion natija

2020 93 81 118
2021 86 75 100
2022 82 68 91
2023 82 72 88
2024 83 71 91
2025 79 69 92

Manba: [8]

X U L O S A
Yuqorida keltirilgan xalqaro indekslardan foydalanish natijasida mamlakatlarning raqamli raqobatbardoshlik 

o‘sishi darajasi, axborot va kommunikatsiya texnologiyalarining rivojlanish darajasi, raqamli texnologiyalarni 
aholi, hukumat va biznes sub’yektlari tomonidan qabul qilish darajasi, raqamli transformatsiya jarayonlari, 
kompyuter texnologiyalari rivojlanish darajasi, yashil energiya va raqamli infratuzilma holati, elektron hukumat 
rivojlanish darajasi, mamlakatlarning innovatsion faolligi hamda raqamli inklyuziv iqtisodiyotlarning rivojlanish 
holati baholanadi, tahlil qilinadi va natijalarga muvofiq tegishli qarorlar qabul qilinadi.

